
Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit: 

 

1. Apeqqut 004/2019 akillugu Naalakkersuisut imatut allapput, Pinngortitaleriffik kattuffinnik 

isummaminnik nittarsaassiniartartuniik tapiissutinik tigusaqarneq ajorpoq.  Tamanna akissut 

tunngavigalugu kissaatigaara Pinngortitaleriffiup kiisalu Zoological Society of Londonip, ilaatigut KNR-imi 

ulloq 14. februar 2019-mi aallaaserineqartup?  suleqatigiinnerisa nassuiarneqarnissaa kissaatigaara.  

Naalakkersuisut akissutaanni isummerfigeqquneqarpoq Zoological Society of London soqutigisaqaqatigiit 

kattuffigineraat ingerlattarlugit isummanik paasititsiniaasarneq aamma tamanna sukumiisumik 

tunngavilersoqquneqarpoq.  

 

2.  Naalakkersuisut isumaqarpat spilli "Tricky Trawling" ineriartortinneqarsimasoq isuma 

aalajangersimaqqissaartoq siuarsarniarlugu (matumani pineqarluni piujuaannartitsinissaq 

tunngavigalugu aalisarneq)?  

 (Inatsisartunut ilaasortaq Steen Lynge, Demokraatit) 

 

Tunngavilersuut. 

 

Apeqqut 004/2019 akillugu Naalakkersuisut imatut allapput:  

 

”Pinngortitaleriffik kattuffinnit isummaminnik nittarsaassiniartunit tapiissutinik tigusaqarneq ajorpoq 

 (WWF, Greenpeace il.il.), soorlu aamma taamaattut peqquneqaratik tapiissuteqarniartarnerannut 

qujaannartarpoq." 

 

Zoological Society of London uanga nammineq isumaga naapertorlugu soqutigisaqaqatigiinnut kattuffiuvoq, 

nammineq isummaminik nittarsaassinissamik suliaqartoq.  Zoological Society of Londonip aamma 

Pinngortitaleriffiup suleqatigiissutiginikuuaat  Kalaallit Nunaanni piujuaannartitsinermik tunngaveqarluni 

aalisarneq pillugu spillimik saqqummersitnikuupput. Uanga nammineq isumaga naapertorlugu spil taanna 

ineriartortinneqarsimavoq isuma aalajangersimaqqissaartoq siammarterniarlugu taamaasilluni nammineq 

isummamik siammarterinertut taasariaqarpoq siunertaralugu piujuaannartitsineq tunngavigalugu 

aalisartoqarnissaa. Suliniutip siunertaa nammineq ajunngikkaluarpoq tamattami pinngitsoqarata 

isumaqatigiissutigisinnaassajunnarsivarput pisuussutigut piujuaannartitsinissaq tunngavigalugu 

aquttariaqaratigut, kisianni tunngaviusumik uani ajornartorsiutaavoq suliaq aalajangersimasoq pillugu 

Namminersorlutik Oqartussat suleqatigineqarmata siunertamut Naalakkersuisut isumaqataanerat 

pissutigiinnarlugu. Taavami qaqugu Naalakkersuisut kattuffimmik tassannga suleqatiginnikkumassanngillat? 

Uppernassuseqanngilaq.  

Taamaattumik uanga eqqumiigaara Naalakkersuisut 2019-p aallartilaarnerani uannut akissutiminni 

oqarmata Pinngortitaleriffik kattuffinnit Zoological Sociery of Londonitut ittunit tapiissutinik tigusaqarneq 



   
 

ajortoq. 

 

Qilanaarpunga apeqqutima ullut sulliviit naliginnaasut qulit iluanni akineqarnissaannut.  

 


